
TEMA MËSIMORE NR.1:
KUJDESI PËR GRUMBUJT PYJOR DHE DREJTIMI I TYRE
1.1. Hyrje . Sivoteknika si pjese e Silvikultures
"Silvikulturë" është shkenca që merret me studimin e ligjësive të jetës dhe të zhvillimit të ekosistemeve pyjore, me përcaktimin e metodave dhe të teknikave të trajtimit të tyre, që synojnë rritjen dhe vazhdimësinë e prodhimit pyjor.

1.2.  Perkufizime dhe koncepte, pylli dhe grumbujt pyjor;  trajtimi dhe veprimtarite ne pyje

"Pyll" është sipërfaqja e tokës me një grup të dendur drurësh pyjorë, në formë të qëndrueshme ose me bimësi tjetër të rrallë pyjore, me sipërfaqe më të madhe se një dynym e me shkallë mbulimi jo më të vogël se 30 për qind, që prodhon masë drusore, ushtron ndikim në mjedisin rrethues dhe që siguron funksionet e pyllit. Për zbatimin e Protokollit të Kiotos, pyll vlerësohet edhe sipërfaqja e tokës me një grup të dendur drurësh pyjorë, me sipërfaqe më të madhe se 0,1 ha, me shkallë mbulimi jo më të vogël se 30 për qind dhe me potencial për të arritur lartësi më të madhe se 3 metra, kur pylli ka arritur maturinë në kushte in-situ.”.
"Qeverisje e pyjeve" është tërësia e ligjësisë dhe biologjia e bashkësisë së jetës së pyllit e të tokës pyjore, përcaktimi i qartë i politikave dhe i masave, me të cilat do të ndërhyhet në strukturën funksionale të tyre, për të siguruar rritjen e frytshmërisë tekniko​ekonomike.

"Grumbull pyjor" është një sipërfaqe pyjore, homogjene nga pikëpamja e përbërjes së llojeve, moshës, klasës së prodhimit, dendësisë, kushteve mjedisore dhe mënyrës së trajtimit silvikulturor. Praktikisht në terren është kati i drurëve kryesore. Sipas përbërjes llojeve janë: të thjeshtë dhe të përzier. Sipas origjinës dhe krijimit të tyre janë: Grumbull i virgjër ; Grumbull pothuaj i virgjër; Grumbull natyror; Grumbull artificial.
 “Trajtim i pyjeve" janë operacionet silvikulturore, të cilat kanë si qëllim kryesor zhvillimin, vjeljen e prodhimeve pyjore dhe sigurimin e ripërtëritjes natyrore të një pylli, brenda mundësive të një forme të caktuar qeverisjeje.

"Veprimtari pyjore" janë të gjitha veprimtaritë mbrojtëse, menaxhuese e qeverisëse, ekonomike e tregtare, të vjeljes së materialit drusor dhe të prodhimeve të tjera, pyjore e jopyjore, veprimtaritë çlodhëse, turistike, sportive e argëtuese, si dhe ato kërkimore e shkencore, që zhvillohen në fondin pyjor. Si të tilla konsiderohen dhe kujdesimet pyjore
1.3.  Kujdesimi për grumbujt pyjor

Kujdesimi dhe drejtimi i grumbujve pyjore, përfshinë  nje kompleks masash silvikulturore; për rritjen e grumbujve pyjor, që ata të plotësojnë sa më mirë funksionet ekologjike, shoqërore dhe ekonomike. Punimet e kujdesimit dhe të drejtimit të grumbujve pyjore, kanë si objektiv teknik kryesor, krijimin e kushteve më të favorshme biologjike dhe ekologjike, me qëllim që të përfitohet nga pylli;  shërbimi i nevojshem mjedisor dhe prodhimi  i biomasës, si nga ana sasiore ashtu edhe nga ana cilësore. Ndërhyrjet do bazohen në lidhjen e ngushtë që ekziston ndërmjet mjedisit rrethues dhe organizmave, në biologjinë dhe ekologjinë e specieve pyjore, në strukturën dhe rritjen e grumbujve.
1.4. Ç’farë përfshijnë punimet e kujdesimit

Punimet e kujdesimit të grumbujve pyjore, në kuadrin punimeve silvoteknike që kryhen ne pyll, shtrihen në periudhën me të gjate të jetes së grumbujve pyjor. Në trungishtet e rregullta, me cikël të gjatë prodhimi, pjesa më e madhe e jetës së tyre ështe e lidhur me punimet e prerjeve kulturore dhe vetem një pjese e vogël me punimet e ripërtëritjes apo të shfrytëzim-ripërtëritjes. Kujdesi per grumbujt dhe drejtimi i tyre, përfshin punime komplekse sikurse janë: ndryshimi i përberjes dhe i dendësise së grumbullit (per rrjedhim edhe i mjedisit të pyllit, me anën e nxjerrjes së drurëve nëpermjet prerjeve kulturore), kryerja e krasitjes artificiale, punimi dhe përmirësimi i tokës, futja e specieve të vlefshme dhe e nënpyllit etj.

Në një kuptim më të ngushtë, me kujdesje për grumbujt dhe drejtimin e tyre kuptohet vetem ndërhyrjet që bëhen në grumbull, pasi ai të ketë arritur gjendjen e masivit, me nxjerrjen e drureve ose me prerjen e disa degeve. Keto punime jane: Prerje kulturore (çlirime, pastrime, rrallime).  Krasitje artificiale dhe prerjet sanitare ose të higjenës. Midis këtyre masave, vetkuptohet se nuk mund të bëhet një ndarje kategorike. Kështu psh. me zbatimin e prerjeve kulturore, zgjidhen pjesërisht edhe problemet e tjera si kurse janë: mbrojtja e pyjeve nga dëmtuesit biotike, rritja e rezistencës së grumbullit kundër thyerjeve nga era, etj. Ndermjet masave të kujdesimit për grumbujt dhe të drejtimit të tyre (në kuptimin e ngushtë), me të rëndësishmet janë prerjet kulturore.

1.5. Masa të tjera kujdesimi për grumbujt pyjor.

Në pyje zbatohen edhe punime të tjera kujdesimi si krasitja artificiale, prerjet sanitare, etj.

Krasitja artificiale

Në kuadrin e prerjeve kulturore, kërkohet gjithmonë që të mbahet masivi sa më i mbyllur ose me kurorë-dendësi normale, sidomos në moshe të re. Një gjë e tillë bën të mundëshme që pastrimi i kërcellit nga degët, të kryhet sa më mirë në kushte natyrore. Drurët e pakrasitur mirë, përveç faktit që japin lënde me nyje dhe me rritje jo të rregullta, trashen shume në bazë dhe formojnë kërcej me konikë se druret e tjerë. Degët e gjalla që ndodhen në pjesën e bazës së drurit, janë të dëmshme se e zhvleftësojnë cilësin e kërcellit. Veç kesaj, gjethet e këtyre degëve janë gjethe parazitare, mbasi marrin pak dritë dhe konsumojnë me shumë se sa prodhojnë me anën e asimilimit. Një fenomen i tillë, ka si efekt pakësimin e rritjes së kërcellit (në raport me gjatësinë totale të drurit). Për këtë arsye, diktohet nevoja e krasitjes artificiale. Ndërsa dobia e krasitjes së drurëve duke mënjanuar degët e thata, është e pakundërshtueshme, përsa i përket mënjanimit të degëve të gjalla, mendimet ndahen me dysh. Gjithashtu, ështe konstatuar se eliminimi natyror, në grumbujt e krasitur artificialisht, është më i dobët. Në drurët e krasitur, rritjet në trashësi në pjesën e poshtme, pakësohen kurse në pjesën e sipërme shtohen. Në këtë mënyrë, përfitohen kërcej me forma me të mira, më cilindrike. Me anën e krasitjes artificiale mund të zgjidhen këto probleme: mund të përmiresohet forma e kërcellit, prodhohet lendë më e vlefshme dhe pa nyje, aktivizohet rritja e drurëve, pakësohet intensiteti i eliminimit të drurëve, përfitohet material drunor suplementar, përmirësohet gjendja shendetesore e pyllit. Krasitja artificiale është mirë të zbatohet njëkohësisht me prerjet kulturore. Zbatimi i saj rekomandohet vetëm për llojet e vlefshme siç janë dushqet në përgjithësi, frashëri, panja, pisha etj. Krasitja artificiale duhet të zbatohet rreth moshes 10-30 vjeçare, në periudhën e rritjes aktive të drureve, kur këta fillojnë të degëzohen fuqimisht dhe kur diametri i tyre eshtë 8-10 cm(e shumta 20 cm). Lartësia deri ku behet krasitja eshtë 4-6 (9) m. Ajo ushtrohet me një periodicitet prej 3-4 vjetësh. Priten vetëm degët e holla, me diameter 5-6 cm me qëllim që plaga të mbyllet lehtë. Deget më të trasha, rregullisht nuk priten. Për të mënjanuar infektimin e plagës, vendi i prerjes lyhet me dezinfaktant, me dylle, katran, boje vaji etj. Krasitja duhet berë e plotë, duke prerë të gjitha degët e pjesës së poshtme të kërcellit. Prerja bëhet sa më afër drurit e paralel me të, e rrafshët dhe e lëmuar. Për ketë qëllim përdoren vegla të mprehta si sepata, kosore, ose sharre dore e motosharra. Për prerjen e degëve në lartësi më të medha, mund të përdoren shkallë të lehta. Kohë më e përshtateshme për krasitjen artificiale është mbarimi i dimrit – fillimi i pranveres, para se të filloje qarkullimi i lengut. Për prerjen e degëve në lartësi më të medha, mund të përdoren shkallë të lehta. Një punetor në ditë, mund të krasitë mesatarisht 20-30 (40) drurë, në vartësi me specien, lartësinë deri ku kryhet krasitja etj. Vetekuptohet se krasiten vetëm drurët e së ardhmes, që do të mbahen deri në moshën e shfrytezueshmerisë, te cilët zgjidhen uniformisht në të gjithë sipërfaqen. Numri i tyre, sillet nga 200 – 400 drurë për hektar dhe ndryshon sipas llojit. Sot për sot, në praktikën pyjore, krasitja artificiale zbatohet në një masë të kufizuar. 

1.6 Prerjet sanitare ose të higjenës

Prerjet sanitare ose të higjenës, zbatohen për të përmirësuar gjendjen shëndetsore të pyllit. Me anën e tyre nxirren drurët e sëmurë, që përbejnë vater infeksioni për pjesën e shëndoshë të pyllit, si dhe të gjithe ata që mund të rrezikojnë, në të ardhmen, shendetin dhe jetën e pyllit. Nga zbatimi i këtyre prerjeve, përfitohet dhe vlerësohet materiali drunor, disa herë mjaft i vlefshëm dhe me dimensione të medha. Në grumbujt në të cilët zbatohen në mënyrë të rregullt prerjet kulturore, nuk është nevoja për prerje të posaçme sanitare. Duke patur parasysh, se prerjet kulturore akoma nuk zbatohen në të gjithë grumbujt për arsye të ndryshme, është e nevojshme që të kryhen të pakten prerjet sanitare. Në kuadrin e prerjeve sanitare, hiqen druret e thate, ne tharje e sipër, të prekur nga kërpudhat ose nga insektet, të rrëzuar ose të thyer nga era dhe debora, të çarë, të plagosur etj. Heqja e këtyre drurëve, mund të bëhet me një ndërhyrje të vetme, kur numri i ekzemplareve ështe i vogël, dhe me me shumë se një, kur numri i tyre eshtë i madh.  Në pyjet e vendit tone, kur prerjet kulturore vazhdojne të kryhen ende në një shkallë relativisht të vogël (duke përjashtuar ricungimin e pyjeve të degraduar), ku takohen ende, drurë të dëmtuar e të prekur, të thyer e të rrzuar nga era, etj. del e nevojshme zbatimi i prerjeve sanitare. 
TEMA MËSIMORE NR.2: 

ORGANIZIMI DHE PLANIFIKIMI I PRERJEVE KULTURORE
2.1. Njohuri të përgjithëshme mbi prerjet kulturore. Pse zbatohen ato?
    Me prerjet kulturore, kuptohen punimet e seleksionimit dhe të rrallimit artificial, që zbatohen periodikisht në një grumbull pyjor, nga momenti i krijimit të gjendjes së masivit, deri ne zbatimin e trajtimeve (prerje shfrytezuese) 
Përmbushja e funksioneve dhe prodhimi i pyllit varet nga natyra dhe struktura e llojeve që e përbejnë si dhe nga kushtet e mjedisit ne të cilin ai zhvillohet.  Duke patur parasyshe se, druret se bashku me kushtet e mjedisit, perbejne nje unitet, silvikultori duhet te njohe, ne radhe te pare, vetite biologjike te specieve perberese te grumbullit pyjor, kerkesat e tyre kundrejt mjedisit dhe mënyren me të cilen do të reagojnë këto specie ndaj ndryshimeve të vazhdueshme që do te pësojne me punime silvoteknike. Ndërmjet masave të kujdesimit dhe drejtimit të grumbujve, me të rendesishmet janë prerjet kulturore rralluese, ku përfshihen rrallimet para-tregtare dhe tregtare. Rrallimi i pyjeve është I rëndësishëm për shendetin e grumbujve pyjor. Në pyjet e dendura nuk ka sasi të mjaftueshme drite për të depërtuar në token e mbuluar nga pylli që të zhvillohet bimesia barishtore dhe nënpyllim. Heqja e disa drurve në grumbujt pyjor ul rrezikun e përhapjes së zjarrit në pyll. Nëse drurët jane në konkurencë për dritë dhe lënde ushqyese kjo do të thotë se ata do të rriten të gjatë e të hollë. Për këte druri mund të sakrifikojë shtrirjen e tij ne favor të rritjes në lartesi. Duke qene ne nje situate te tille druret jane pergjithesisht me te holle se sa ne rastet kur behen nderhyrje dhe jane me te prirur nga rrezimet per shkak te eres. 

 2.2. Klasifikimi i prerjeve kulturore 

Grumbulli pyjor kalon nëper faza të ndryshme zhvillimi nga pikpamja biologjike, ka nje dinamike të rritjes së drureve, ka kerkesa të ndryshme kundrejt faktorëve ekologjike dhe nga mënyra të ndryshme përshtatje ndaj ndryshimeve të mjedisit, etj. Në këtë drejtim ne silvioteknika i grupon në katër lloje prerjet kulturore: çlirimet, pastrimet (rrallime paratregtare), rrallimet e tipit I dhe rrallimet e tipit te II (rrallime tregtare.

Qëllimi i secilës prerje varet nga vetitë e grumbullit gjatë etapave dhe fazave te ndryshme të zhvillimit. Fazat nëper të cilat kalon grumbulli pyjor jan: filizeria, gemushaja, lemishtja, imshtaja e re, imshtaja e mesme dhe imshtaja e moçme, të grupuar në etapa kemi: etapa e rinisë, etapa e pjekurisë dhe etapa e pleqërise. Duke njohur veçorite biologjike të drurëve dhe të grumbullit, gjatë etapave të ndryshme të zhvillimit, planifikohen ndërhyrjet me të efektshme dhe në kohen me të përshtatëshme në jeten e pyllit
   Koha e zbatimit te prerjeve kulturore së grumbujve 

	Etapa
	Grupi i nderhyrjeve
	Prerja kulturore
	Ushtrohet ne moshen.................. vjeç

	
	
	
	Ne grumbuj haloresh dhe fletoresh te forte me prejardhje farore
	Ne grumbuj fletoresh te bute dhe fletoresh te forte me prejardhje lastarore

	Rinise
	Para tregtare
	Çlirime
	Deri ne 10 vjeç
	Deri ne 5 vjeç

	
	
	Pastrime
	10-20 vjeç
	5-10(20) vjeç

	Pjekurise
	Tregtare
	Rrallime tipi I
	20-40 vjeç 
	10-20 (30) vjeç

	
	
	Rrallime tipi II
	40-(80)100 vjeç
	20-(30)-40(50) vjeç


Katër llojet e prerjeve kulturore që vijnë njëri pas tjetrit, përbejnë një sistem të vetëm masash për të drejtuar zhvillimin e pyllit. Me zbatimin e prerjeve kulturore, për shkak të një seleksionimi artificial të vazhdushem, arrihet të përftohet material drusor me cilësi më të mirë, në kohën kur të shfrytëzohet grumbulli pyjor. Me anën e seleksionimit të vazhdueshem, realizohet më në fund, një grumbull pyjor kati i sipërm i të cilit, eshtë i formuar vetëm prej drurësh të mirë dhe shumë të mirë. Ata përbejnë burimin kryesor të farave nga të cilët do të lindi breznia e ardhshme, grumbulli i ri. Nga karakteret e transmetuar, breznia e re do të formohet qysh në fillim prej ekzemplaresh me veti me te mira e të qëndrushme trashegimore se sa ishte pylli në breznine e mëparshme. Keshtu, prerjet kulturore mund të shërbejnë nga pikpamja gjenetike, edhe si një mjet i rëndesishem për të përmirësuar progresivisht cilësinë e grumbujve nga një brezni në tjetrën.
2.3 Aspekte biologjike dhe ekonomike të prerjeve kulturore
Prerjet kulturore, kanë një aspekt të dyfishtë: biologjik dhe ekonomik. Aspekti biologjik përcaktohet nga elementet e pyllit, kurse aspekti ekonomik përcaktohet nga qëllimi që ndiqet në qeverisjen e grumbullit pyjor përkatës.

A. Aspekte biologjike të prerjeve kulturore.
     Arsyeja biologjike e zbatimit të prerjeve kulturore eshtë pakësimi i numrit të drurëve në një masiv të denduar pasi kjo gjendje con në ngadalsimin e rritjes së drurëve. Prerjet kulturore nuk përfaqesojnë një pakësim të thjeshtë të numrit të drurëve, por një seleksionim artificial të drejtuar, që ka për qëllim të ndryshojë kushtet e mjedisit për drurët që mbeten në këmbë. Për këtë, është e nevojshme që të mbahen parasysh e vetitë biologjike të specieve, raportet që krijohen ndërmjet tyre, mënyra se si do të reagojne kundrejt kushteve të ndryshuara të mjedisit, gjendja fiziologjike dhe sanitare e secilit dru me vehte etj. Prerjet kulturore duhet të zbatohen duke patur parasysh fazat ose etapat e zhvillimit të pyllit. Trajtimi i grumbullit duhet të fillojë që në rini, ne moshe te vogel, per te patur rezultate sa me te mira. Me anën e prerjeve kulturore, duhet të bëhet një rregullim i raporteve ndërmjet specieve. Duke njohur vetitë biologjike të specieve të ndryshme si dhe raportet ndërmjet tyre, në funksion të kushteve të terrenit.
      Njohja e procesit të eleminimit natyror në pyll, i jep mundësi specialistit që të orientohet më mirë në zbatimin e prerjeve kulturore. Nga zbatimi i rrallimeve të grumbullit, secili dru të mbetur i krijohet një hapsirë më e madhe, si në ajer ashtu dhe në tokë, kjo shënon rritje me të madhe në volum dhe një ndryshim i cilësise së materialit drusor. Duke vepruar mbi dendësine e grumbullit, në radhe të parë ndryshohet regjimi i dritës ne brendësi te tij, vërehet një aktivizim i theksuar i procesit të fotosintezës. Gjithashtu, me rrallimin e grumbullit mund të realizohen edhe ndryshime të favorshme në regjimin e nxehtësise, lagështisë dhe ajrosjes së tokes, në aktivizimin e proceseve biokimike të tokes etj., te cilat ndikojne mbi zhvillimin e drurëve te mbetur në këmbe. Duke qëne i pajisur me njohuritë e nevojshme mbi biologjinë e pyllit (Silvobiologjia)  dhe mbi mënyrën se si reagon ai kundrejt masave të ndryshme teknike, specialisti në prodhim ështe në gjendje te caktojë metodat me të pershtatshme (Silvoteknika), duke përdorur në mënyre racionale, energjinë e diellit dhe pjellorinë e tokes, me qëllim që te permiresohet prodhimi sasior dhe cilësor i pyjeve tona dhe te arrijme që të zvogelojmë në te njëjten kohë moshën e shfrytezueshmërise.

B.  Arsyet  ekonomike të prerjeve kulturore

Prerjet kulturore (rrallime) zbatohen dhe për përfitim të prodhimeve drusore që rezultojnë nga nxjerrja e drurëve që rrallohen kjo I konsideruar si një mjet dhe jo një qellim. Si rregull, te ardhurat që përfitohen nga vleresimi i prodhimeve  drusore, tejkalojnë shpenzimet e bëra me rastin e zbatimit të prerjeve kulturore (rrallime), por ka edhe raste kur shpenzimet jane më të mëdha. Prerjet kulturore duhet te zbatohen në të dy rastet, pasi qëllimi esencial që ndiqet ështe kujdesi dhe drejtimi i grumbullit që mbetet ne kembë, i cili me anën e përmiresimit dhe rritjes së vlerës me vone, arrin te kompensoje shpenzimet e bëra per zbatimin e prerjeve kulturore ne teresi dhe rrallimeve ne veçanti.

      Ne grumbuj me zhvillim normal, materiali drusor qe rezulton nga zbatimi i prerjeve kulturore, përfaqeson deri ne 50 % te mases drusore të prodhuar brenda nje cikli prodhimi. Ne këtë mënyrë, përdorimi i prodhimeve të pyllit bëhet më i madh. Nga materiali drusor suplementar arrihet të prodhohen asortimente në mosha të ndryshme të jetes së pyllit (dhe jo vetem ne moshen e shfrytezueshmerise). Gjithashtu, edhe cikli i prodhimit, mund te shkurtohet ne masen 20-30 %, pasi druret e mbetur ne kembë arrijnë me shpejt dimensione të medha. Para se të fillojnë prerjet kulturore, duhet përcaktuar se cili është qëllimi që ndiqet në pyllin përkates, në funksion të nevojave të ekonomisë, të specieve që përbejnë grumbullin si dhe të kushteve konkrete te mjedisit ne të cilin punohet.
2.4. Prerjet para tregtare

Çlirimet, janë punime silvoteknike që krijojne kushte optimale per zhvillimin e llojeve te vlefshem ne një grumbull pyjor. Zbatohen në moshën e rinisë kur është arritur mbyllja e masivit pyjor. Çlirimet zbatohen duke prerë apo thyer majat e drureve të padeshiruar rreth 15-20 cm. Si mjete pune përdoren gërsheret e kopshtarit, kosore apo sepata të vogla. Nuk rezulton sasi materiali drusore e vleresuar dhe të përdorshme. Koha e zbatimit të çlirimeve ështe zakonisht periudha e vegjetacionit. Çlirimet kryhen në cdo 3-4 vjet. Rregullimi i përpjestimit të përzierjes të specieve që përbejnë grumbullin, duke siguruar zhvillimin e specieve e të ekzemplareve të vlefshëm, nga pikpamja ekonomike dhe duke drejtuar, në te njëjten kohe, raportet e luftës dhe të ndihmës reciproke midis tyre.
Pastrimet, janë punime silvoteknike që krijojnë kushte optimale për shpejtimin dhe drejtimin e procesit të eleminimit, duke hequr ekzemplaret e padëshirueshem, duke siguruar përpjestimin e llojeve të dëshiruar te një grumbulli pyjor të përzier apo të thjeshtë. Pra llojet e vlefshme të nxiten dhe tu sigurohen kushte rritje sa me të mira. Pastimet zbatohen kryesisht kur grumbulli ka arritur ne fazen e lemishtes pas disa çlirimeve. Hiqen drurët e shtrembër të sëmurë dhe lastare të padëshiruar. Zbatohen prerjet nga poshtë duke përdorur sopata ose motosharra te vogela. Koha zbatimit si tek çlirimet. Periodiciteti mund te jetë ne çdo 3-4 vite dy deri tre pastrime. Nga pastrimet synohet; përfitimi i një sasie te madhe lënde punimi sa me cilësore, nepermjet zgjedhjes së drureve të shëndoshe, me veti dhe forma të mira, të cilet në moshën e shfrytezueshmerise do të sigurojnë nje prodhim materiali drusor me cilesi të lartë. 
2.5. Prerjet tregtare. 
Rrallimet e Tipit I, zbatohen kur një grumbull pyjor që ka arritur fazën e imshtajës, dhe në të cilin jane kryer me kohe pastrimet, eshtë siguruar një përpjestim i drejtë i specieve. 

Qëllimi i rrallimeve të tipit I, ështe kujdesi për formën e kercellit të drureve. Atyre u sigurohen kushte me të mira zhvillimi, nepërmjet heqjes (prerjes) se ekzemplareve pengues. Per të mbajtur sa me aktive rritjen në lartesi si dhe krasitjen natyrore, rrallimi ka karakter të moderuar. Në kryerjen e rrallimeve të tipit i tregohet kujdes edhe për ruajtjen e raportit natyror te specieve, porse qëllimi kryesor i tyre mbetet kujdesi për formen e trupit (kercej te shendoshe, me forma te mira, të pastruar nga deget) dhe vazhdimi i rritjes aktive ne lartesi. Rrallimi i tipit i, në grumbujt e mbyllur, mund të fillojë në momentin kur kërcejtë jane të zhveshur nga degët në lartesine e njeriut. Në rrallimin e tipit I vemendja kryesore drejtohet tek druret e mirë, që duhen mbajtur, dhe për të cilet duhet të kujdesemi individualisht. Ndërmjet këtyre drurëve, do të zgjidhen me vonë, ekzemplaret  elite që do te drejtohen deri ne moshën e shfrytezueshmerise. Në qofte se me pastrimet nxirren ekzemplaret e dobet, në rrallimet nxjerrjet mund të kryhen edhe ndërmjet ekzemplareve të mirë. Rrallimi i tipit të pare ka nje karakter selektiv të theksuar. Pra rrallimeve, zakonisht, drurët klasifikohen në: a)drurë me të mirë, të mbiquajtur te së ardhmes që duhet ti nënshtrohen kujdesit dhe të çohen në mosha të mëdha. b)drurët e dobishëm, të cilët ndihmojne ata të së ardhmes që të formojnë kërcej sa më te drejtë, të plotë e të krasitur mire. c) druret e dëmshem, që pengojnë zhvillimin e drurëve të se ardhmes, d)drurë të papërcaktuar ose indiferente, qe nuk ndikojne drejt për se drejti mbi drurët e së ardhmes, as për mirë dhe as për keq. Klasifikimi i drurëve në ketë mënyrë në rrallime i jep emrin metodës : “Metoda e drurit te së ardhmes”
      Vetekuptohet se të çmuarit e drurëve ne se jane të dobishem, të demshem, dhe indiferente eshtë në varesi me qellimin që ndiqet dhe te kerkesave tona kundrejte drureve të së ardhmes. Keshtu p.sh. kur kemi për qellim të përfitojme kercej cilindrikë dhe të krasitur mirë, atehere drurët që rriten përqark ekzemplareve te së ardhmes, kur kanë lartesi me të vogël se keta te fundit, konsiderohen si te „dobishëm“. Kur kemi për qëllim të përfitojmë kërcej të trashur ne bazë në mënyre të theksuar ose te degezuar, atehere druret përqark atyre te së ardhmes do të konsiderohen te „demshem“.

Druret e se ardhmes duhet te kenë keto cilesi:

· te jenë te shëndoshe në pamjen e jashtme, me levore të paster dhe me nje vrull te madh rritjeje;

· të kenë kercej të drejte nga baza deri në maje dhe një qendrim vertikal, me seksion rrethor;

· të jenë pa te meta (çarje, dege thithake dhe kembeza etj.);

· të kene një kurore uniforme, simetrike, me degeza te holla dhe me majen e mprehte (gje qe tregon se rritjet vjetore ne lartesi jane aktive);

· në trungishtet e fletoreve, të kenë prejardhje farore.

Druret e së ardhmes, sipas rastit, mund të bejnë pjesë në klasën e I, II dhe III të rritjes kjo në përputhje me  klasifikimin e drureve sipas rritjes në lartesi, (klasifikimi i Kraftit).
Druret e dobishëm, bëjne pjesë gjithmone në nje klasë rritjeje me të ulet nga ajo ne te cilën bejnë pjese drurët  e se ardhmes. Keshtu ata mund të hijezojnë kërcellin e drurit te së ardhmes, pa e penguar zhvillimin e kurores së tij. Drurët e dëmshëm, zakonisht bëjnë pjesë në të njëjten klasë rritjeje me ata te së ardhmes ose në nje klase më te lartë. Këta pengojnë zhvillimin normal të kurores se drurit  te së ardhmes. Prandaj keta drurë detyrimisht gjatë rrallimit hiqen, priten. Druret e papërcaktuar ose indiferente mund të bejnë pjesë në çdo klase rritjeje. Ata nuk ndikojnë në menyrë teë drejtëperdrejtë mbi drurin e së ardhmes.

Nga grumbulli, në çdo biogrup, nxirren (hiqen) druret e demshem dhe lihen te dobishmit, dhe sipas rastit edhe një pjese nga ata indiferentet. Nxirren gjithashtu edhe drurët e thatë ose ata ne tharje e siper, te cilët nuk mund të rezistojnë deri në rrallimet e ardhme. Përsa i përket nenpyllit, lihet i pa prekur. Kur nuk ekziston kati i dytë ose nenpylli eshte mirë që te krijohet te futet ne pyll, nëpërmjet mbjelljes direkte me farë ose fidana, pasi grumbulli te kete arritur moshen 30 vjeçare. Në rrallimet e tipit I, me qëllim kujdesi per formen e trupit, duhet të ruhet, në kushte të mira rritja në lartesi dhe kryerja e krasitjes natyrore. Prerja e drurëve bëhet nga poshtë, duke përdorur tipe motosharrash me përmasa dhe peshë te vogel. Koha kur zbatohet rrallimi i tipit I, mund te jetë çdo kohe e vitit.

Rrallimet e tipit II, zbatohen pasi te jenë kryer ne rregull pastrimet dhe rrallimet e tipit I, ndërkohe grumbulli ka arritur ne etapen e pjekurise. Në kete fazë, fuqia e rritjes në lartesi pakesohet shume dhe mbi te nuk mund të ndikohet metej, ndersa mund te ndikohet mbi rritjen ne trashesi, e cila kalon ne plan te parë.

      Qëllimi i rrallimeve te tipit II eshte pikerisht aktivizimi i rritjeve të drurëve ne trashësi, qe realizohet me anën e nje rrallimi me të fuqishem të masivit. Me zbatimin e rrallimeve te tipit II, menjanohen edhe ekzemplaret e fundit të specieve të pa deshirueshme, si dhe disa nga ekzemplaret e species kryesore që paraqesin te meta. Rrallimet e para te tipit te II kryhen ne fazen e trungishtes se re, kur shumica e çeltirave qe u krijuan ne grumbull, nga rrallimet e fundit te tipit te I, janë në rrugën e mbylljes. Rrallimet e tipit II në pyjet prodhues, zbatohen në vazhdim edhe në fazen e trungishtes së mesme. Ato marrin fund 10-20 vjet përpara se te filloje vjelja e prodhimeve kryesore.

      Teknika e zbatimit e rrallimeve të tipit II, në pjesen më te madhe, eshtë e ngjashme me ato që u thanë për rrallimet e tipit I. Edhe këtu ndiqet kujdesi individual për drurët e së ardhmes. Drurët klasifikohen në të njejtën menyrë, punohet me biogrupe dhe në rastin e zbatimit të çdo prerjeje, bëhen klasifikime të reja te drureve.

      Ndryshe nga rrallimet e tipit I, ku mbizotërojne karakteri i seleksionimit të drurëve, rrallimi i tipit te II e humb gradualisht karakterin selektiv. Ai ndjek në esencë aktivizimin e rritjes së drurëve në diameter, me anën e krijimit të hapesirës se nevojshme ushqyese. Numri i drurëve të së ardhmes, pra edhe i biogrupeve, me kohe bie dhe arrin ne disa qindra drure elite, të cilet çohen deri ne mosha të medha, kalimi i drureve nga nje klasë rritjeje ne tjetrën, behet vetem nga lart- poshtë, nga pjesa e sipërme e mbuleses apo e katit të drurëve në pjesën e poshtme të saj.

      Në fazën e trungishtes se re, në një grumbull të kujdesur mire, në pjesën e sipërme të katit gjenden vetem ekzemplare te cilësise së mire, kurse pjesa e poshtme e katit mbron kërcejte e drureve të pjesës se sipërme dhe tokën. Pjesa e poshtme e katit te drureve, po ashtu dhe nenpylli, mbahen ne kembë. Ndërsa nderhyrja bëhet sidomos në pjesen e sipërme, për te çliruar kurorat e drureve te së ardhmes dhe për tu dhene atyre mundesi me të mire zhvillimi. Kalimi nga rrallimi i tipit I ne rrallimin e tipit të II, bëhet me anen e një çelje të moderuar te masivit, duke synuar që, në rrallimet e ardhëshme të tipit II, te rritet intensiteti. Koha e kryerjes. Rrallimet e tipit II mund te kryhen në çdo kohe të vitit, duke patur parasysh të njejtat rekomandime sikurse dhe në rrallimet e tipit I. Periodiciteti i rrallimeve të tipit II eshtë më i madh se ai i tipit I, per orientim, mund të merret nga 8-10 vjet. Si rregull, kthimi me një rrallim të dytë te tipit II behet para mbylljes se plote te çeltirave, te formuara nga rrallimet e para.

 2.6.  Vleresimi i materialit drunor që mund të rezultojë nga rrallimet.
     Materiali drunor dhe prodhimet e dyta që rezultojnë nga zbatimi i prerjeve kulturore, paraqesin nje brendesi te madhe, mbasi sjellin ne ciklin ekonomik sasi të medha materiali drusor, i cili mund të arrije deri ne 50% te vellimit te prodhimeve kryesore. Persa i përket vëllimit te materialit drusor qe përfitohet nga zbatimi i nje prerjeje te vetme kulturore, ndryshon, zakonisht ndermjet 5-60 m³/ha dhe arrin disa herë ne rrallimet e tipit II dhe ne 100 m³. Si vëllimi i materialit drusor ashtu edhe asortimentet e mundeshme që perfitohen, varen nga mosha e grumbullit, nga lloji, klasa e prodhimit, kurore-dendesia, metoda e kryerjes se rrallimit si dhe intensiteti i zbatuar i prerjeve kulturore. Në rastin e pastrimeve (rrallimeve para-komerciale), zakonisht nga një ndërhyrje e vetme nxirren 5-15 m³/ha kryesisht ne formen e hunjeve dhe druve te zjarrit. Nga rrallimet e tipit I, mund te nxirren, nga nje prerje e vetme, rreth 15-60  m³ material drusor per hektar, në asortimente me te pasura se pastrimet, si lendë ndërtimi, shtylla miniere, lendë per leter dhe celuloze, bandjera vreshti, dru zjarri etj. Vellimi drusor që rezulton nga rrallimet e tipit të II mund tja kaloje atij qe del nga rrallimet e tipit I, pasi perveç asortimenteve qe rezultojne nga rrallimet e tipit te pare, ne rrallimet e tipit te dyte mund te perfitohen edhe asortimente dimensionale si (trupa sharre e kompesato, shtylla telefoni, traversa hekurudhe) etj. Në të gjitha rastet, ne grumbujt e perzier, asortimentet dhe perdorimi i tyre jane më te shumta se sa ne grumbujt e thjeshte.

      Megjithese me anën e prerjeve kulturore nuk përfitohet shumë material drusor, duke e krahasuar me vellimin e përfituar nga vjelja e materialit drusor në moshen e shfrytezueshmerise, por asnjehere nuk duhet te harrohet qellimi kryesor i ketyre punimeve, që është kujdesi per grumbullin pyjor ne pergjithesi dhe për druret që do të mbesin ne pyll ne veçanti. Nje praktikë e tillë nuk ka asgje të përbashkët me prerjet kulturore dhe mund të çojë vetëm ne degradimin e grumbujve pyjore.

     2.7. Metodat per zbatimin e prerjeve kulturore
      Për rrallimet janë hartuar dhe zbatuar metoda të ndryshme dhe më te shumta ne numer per çlirimet dhe pastrimet. Kjo shpjegohet per vetë rendesinë e madhe me karakter biologjik dhe ekonomik qe paraqesin rrallimet. Metoda e rrallimit përcaktohet, në parim, nga menyra se si nderhyhet ne strukturen e grumbullit. Një metodë rrallimi dallohet nga tjetra jo aq nga struktura e grumbullit qe mbetet pas zbatimit te saj, se sa sidomos, nga mënyra sipas se cilës bëhet zgjedhja e drureve që do te nxirren. Prandaj, pavarsisht nga fakti ne se i referohemi drurëve qe mbeten apo atyre qe nxjerrim nga pylli, struktura e grumbullit qe mbetet varet si nga menyra se si behet zgjedhja e drureve që do të nxirren, ashtu dhe nga natyra e atyre që do të mbeten. Megjithese në secilën pjesë të pyllit apo të parceles pyjore mund të percaktohet relativisht lehtë metoda e rrallimit, në tërësine e grumbullit pyjor ajo eshte më e veshtire për ta berë. Zbatohen dy metoda kryesore: rrallimi nga poshtë dhe rrallimi nga lart. Te gjitha metodat e tjera të rrallimit jane variante, me të persosura dhe pak a shume te dallueshme te metodave baze apo nje kombinim i tyre.

A.Rrallimi nga poshtë
      Rrallimi nga poshtë, mban parasyshe nxjerrjen nga grumbulli te drurëve të nënshtruar e të mbytur, qe janë ne rrugën e tharjes, sidomos nga pjesa e poshtme e mbuleses ose katit të drurëve. Duke hequr shumicen e drurëve me dimensione të vogla, pjesa e poshteme e katit te drureve me kohe zhduket, gje qe shpie ne pakesimin, nga poshte lart, te trashesisë së mbuleses. Në ketë mënyre perftohen grumbuj me një kat, me mbyllje horizontale. Me anën e rrallimit nga poshte, silvikulturori nuk ndërhyn në menyrë aktive në procesin e seleksionimit. Por, me anen e tij vilen nga grumbulli, diçka me heret, vetem druret, të cilet do të zhdukeshin si pasojë e procesit natyror të eleminimit. Krahas rëndesisë se tij ekonomike imediate, duke vënë në perdorim një sasi të vogel të materialit drusor, i cili në mënyrë tjeter do të humbiste, me anën e rrallimit nga poshte, rritet hapesira ushqyese për druret e mbetur në këmbë. Metoda bazohet mbi sistemin e klasifikimit pozicional të drurëve në grumbull, sipas klasave te rritjes. Me zbatimin e kësaj metode nxirren nga grumbulli klasa e V-te dhe e IV-te, dhe disa drureë te prekur, të thyer ose te tharë nga klasat e tjera te rritjes. Ne të gjitha rastet, e rrallimit nga poshte, vlera e intensitetit të llogaritur për numer druresh eshte me e madhe se sa ai i llogaritur sipas siperfaqes bazimetrike. Te gjitha këto ndryshime jane aq me të mëdha sa me i madh të jete intensiteti i nderhyrjes. Ne funksion të natyrës dhe numrit te drureve që do te nxirren rrallimi nga poshte mund të kete tre shkalle intensiteti: të dobët; të moderuar; të fortë 

B Rrallimi nga lart
     Në zbatimin e këtij rrallimi, priten drurët e katit te sipërm te klasës se I dhe të II të rritjes, prej nga ka marrë edhe emrin “rrallimi nga lart“. Pjesa e poshteme e mbulesës, ose katet e poshtme te drureve dhe të shkurreve, mbeten te pa prekur. Kjo metode bazohet mbi klasifikimin pozicional te drureve dhe ne rolin e tyre funksional ne grumbull. Metoda ështe zbatuar kryesisht ne grumbujt e perzier te fletoreve. Duke qenë e domosdoshme të behen ndërhyrje me të theksuara ne pjesen e siperme te mbuleses, nevojat e mbajtjes se pjeses së poshtme të mbuleses ose katit te drureve behet evidente. Ajo ka për detyre të mbrojë tokën nga dritesimi i tepruar, si pasojë e rrallimit të grumbullit në pjesen e siperme të mbuleses. Megjithëkëtë, edhe në pjesën e poshtme të mbulesës, nxirren ekzemplaret e semurë, të thate ose ata që dëmtojnë zhvillimin e drureve të mirë. Rrallimi nga lart ka një karakter selektiv pozitiv të theksuar. Me anën e tij nxirren drurë kryesisht nga pjesa e siperme e katit të drureve. Ndryshe nga rrallimi nga poshte ku, kujdesi drejtohet mbi druret që do të nxirren (ne tharje e siper dhe me dimensione te vogla) rrallimi nga lart vemendjen kryesore e drejton tek drurët me cilësi të lartë, që duhet të mbahen në kembë dhe të cileve u duhen krijuar kushte te favorshme per tu zhvilluar. Ne dushkajat p.sh. respektohet parimi i njohur që dushku të kete „kuroren ne drite, trupin ne hije dhe rrenjet ne lageshti“. Kjo mund të realizohet me mënjanimin e disa drureve mbizoterues, të cilet pengojne nga lart ekzemplaret elite, dhe ruajtja e atyre që sigurojnë mbrojtjen anesore te trungut.

      Me zbatimin e rrallimit nga lart ndryshohet shumë pak struktura vertikale e grumbullit. Grumbujt e trajtuar në ketë mënyrë paraqiten njekatesh por, me të dy pjeset e mbuleses apo të katit të dallueshme dhe me mbyllje vertikale të masivit. Në krahasim me rrallimin nga poshtë, rrallimi nga lart është ndërhyrje shumë me aktive ne jetën e pyllit. Ketu seleksionimi nuk lihet në dorë te natyrës, por drejtohet nga specialisti sipas nevojave ekonomike. Ndërsa në rrallimin nga poshtë menjanohet konkurrenca ne tokë ose rrallë herë në hapesire, në rrallimin nga lart sigurohet edhe hyrja deri poshte e dritës dhe e nxehtesise.

      Megjithese rrallimi nga lart i jep silvikulturorit me shumë mundësi që të kryejë një nderhyrje aktive ne jetën e pyllit, për të drejtuar zhvillimin e tij, kjo nuk do të thotë, megjithatë, se një rrallim i tillë mund të zëvendesojë në të gjitha rastet rrallimin nga poshtë. Rrallimi nga lart gjen zbatim në grumbujt njëkatesh te fletoreve, por që i kanë të dy pjeset e mbulesës të dallueshme mirë, si dhe në grumbujt shumekatesh. Si rregull, në grumbujt në të cilët pjesa e sipërme e mbulesës është ajo që plotëson rolin mbrojtes të tokës dhe të hijezimit të kercejve (sikurse jane psh grumbujt e thjeshte te haloreve) zbatohet rrallimi me karakter “nga poshte“ ndërsa në grumbujt në të cilët pjesa e sipërme e mbuleses ose e katit të drurëve eshtë më e dritësuar dhe roli i mbrojtjes së tokës dhe i kërcejve kryhet nga pjesa e poshteme e mbuleses (sikurse eshte psh rasti i grumbujve te fletoreve te perzier), zbatohet rrallimi me karakter  “nga lart“.  Sikurse rrallimi nga poshtë, edhe rrallimi nga lart mund te zbatohet me intensitet te ndryshem, ne funksion të perberjes, strukturës dhe moshës së grumbujve pyjore.

     2.8.  Intensiteti i prerjeve kulturore

Intensiteti i prerjeve kulturore ka rendesi dhe vjen si proces pas përzgjedhjes drurëve, duke u konsideruar i dores së parë. Parimisht, pas rrallimit, eshtë mirë qe të mbetet një numer maksimal druresh, të cilët kanë mundësi të përfitojnë nga kushtet e vegjetacionit të përmiresuar, per te realizuar nje prodhim maksimal. Me intensitet te prerjeve kulturore, kuptohet shkalla e nderhyrjes me keto punime. Percaktimi i intensitetit te punimeve te kujdesimit e te drejtimit te grumbujve pyjore, behet ne funksion te perberjes, kurore-dendesise, struktures vertikale, moshes, klases se prodhimit, gjendjes se vegjetacionit, si dhe te kushteve stacionale dhe qellimit te qeverisjes se caktuar per grumbullin. Kemi: i) Intensiteti i pjesshëm mund të shprehet në shume mënyra: sipas numrit të drurëve që do të nxirren, sipas siperfaqes bazimetrike te drurëve që do të nxirren, sipas vëllimit të materialit drusor që do të nxirret dhe sipas shkallës së pakësimit të kurore-dendesise se grumbullit. ii) Intensiteti i pergjithëshem përcaktohet në bazë të intensitetit të secilit punim me vete si edhe nga numri i ndërhyrjeve që janë kryer. Ai shprehet me vellimin total që nxirret nga një grumbull me anën e të gjitha ndërhyrjeve, raportuar për prodhimin total ose për vellimin e grumbullit kryesor në moshen e shfrytezueshmerise. Lidhur me intensitetin e përgjithshem, duhet mbajtur parasysh fakti se me zbatimin e punimeve të kujdesimit, vëllimi qe nxirret duhet te jetë afersisht i barabartë me atë që eleminohet në mënyre natyrore. Distanca e nevojshme midis drureve dhe diametri bazimetrik për druret individual në rastin e nje raporti H/D me vlere 80 eshte llogaritu ne tabelen e meposhtme :

	Lartesia ne (m)
	5
	10
	15
	20
	25
	30

	Distanca midis drureve pas Rrallimit ne (m)
	2
	2,7
	3,2
	3,5
	3,9
	4,2


Rrallimi ndihmon në vazhdim që në grumbujt që rrezikohen nga rrezimi, të favorizohen lloje me rrenjëzim te thellë (p.sh. bredhi, ahu, panja, frasheri, bliri etj.).

     2.9. Shpeshtesia e prerjeve kulturore 
      Me periodicitet të prerjeve kulturore kuptohet intervali i kohës ndërmjet dy ndërhyrjeve të njepasnjeshme që zbatohen mbi të njëjten sipërfaqe pyjore. Si rregull, ndërhyhet me rrallimin e ardhshem kur grumbulli ka riformuar gjendjen e masivit dhe ka perfunduar efekti i rrallimit te parë. Në përgjithesi, periodiciteti i punimeve të kujdesimit dhe drejtimit të grumbujve luhatet ndermjet 1-3 vjet per çlirimet, 3-5 vjet per pastrimet dhe 6-10 vjet per rrallimet.

      Ndërmjet intensitetit të prerjeve kulturore dhe periodicitetit te tyre, ekziston nje varesi reciproke e ngushte. Sa më i madh te jetë intensiteti, aq më e rrallë do të jetë ndërhyrja dhe e kunderta. Keshtu, në grumbujt e pa përshkruar me parë me prerje kulturore, intensiteti sikurse edhe periodiciteti, do të jete me i vogel se sa ne rastin e grumbujve të pershkuar me parë me këto punime. Nga ana e tij intensiteti i prerjeve kulturore, mund te jete i ndryshem, sipas qëllimit që ndiqet në qeverisjen përkatëse, kur kerkojmë të marrim asortimente të trasha, intensiteti mund dhe duhet të jetë më i lartë se sa në rastin kur synojmë të përfitojmë trungje cilindrike, të krasitur mirë dhe me rritje uniforme. Intensiteti i prerjeve kulturore si dhe momenti i ndërhyrjes përcaktohet në çdo rast në terren, duke patur parasysh mënyren e reagimit e të zhvillimit të grumbullit pas prerjeve kulturore të mëparshme.

2.10. Planifikimi  e hartimi i projekteve për prerjet kulturore

     Prerjet kulturore planifikohen sipas natyrës së punimeve (çlirime, pastrime, rrallime). Në planet e mbarështimit jepen treguesit e këtyre punimeve në kohë dhe në hapesirë për çdo ekonomi pyjore, në kuadrin e planit të prerjeve kulturore. Ky plan hartohet për një periudhë 10 vjeçare dhe përmbledh, krahas caktimit të urgjencës së punimeve, edhe një llogaritje paraprake të masës drusore të mundëshme që do të dalë nga zbatimi i këtyre punimeve. Për hartimin e planit 10 vjeçar të prerjeve kulturore jane të nevojshme, të njihen e të mbahen parasysh, nje seri të dhenash lidhur me karakteristikat e grumbullit dhe të stacionit dhe me detyrat shoqerore ekonomike që duhet të realizoje grumbulli përkatës.

      Eshtë mirë që, sa të jetë e mundur, sipërfaqet që do të përshkohen me prerje kulturore, të jene sa më të grupuara dhe afersisht te barabarta nga nje vit në tjetrin. Në këtë mënyrë përdoret një numër i caktuar dhe i qëndrushem punëtoresh të specializuar dhe, për çdo vit nxirren pak a shume sasi të barabarta prodhimesh të materialeve drusore pyjore. Për çdo siperfaqe që pershkohet me prerje kulturore specifikohet lloji i prerjes dhe periodiciteti. Gjithashtu, gjatë planifikimit duhet mbajtur parasysh edhe fakti që, për çdo vit, evidentohen sipërfaqe të reja, të cilat duhet të përshkohen me çlirime apo pastrime (sipërfaqet që jane riperteritur kohët e fundit) si edhe siperfaqe te tjera qe do te hiqen nga plani (që kane hyrë në moshën e shfrytëzueshmërise). Prerjet kulturore që parashikohen dhe në nivel ngastre ose n/ngastre, përgatitet. Projekti duhet të përmbaje, gjithashtu, treguesit e siperfaqes që do të pershkohet nga çdo prerje kulturore, mbi metodat e prerjeve kulturore që do të zbatohen për secilin grumbull në veçanti, mbi intensitetin e ndërhyrjeve, mbi materialin drusor që do të rezultojë, mbi mënyren e organizimit të punimeve etj. 
     2.11. Prerjet kulturore në grumbujt pyjor me kryesor.
Prerjet kulturore në pyjet me ah

Ahishtet e vendit tonë janë të vendosura në krahinat malore e shpesh herë me reliev të thyer, në përcaktimin e karakterit të prerjeve kulturore, ndikojnë edhe faktorët orografike si kundrejtimi dhe pjerresia e terrenit. Në rini ahu ka tendencë qe të zgjeroje shumë, në planin horizontal, kuroren e tij, gjithashtu, ekzemplaret e prekur apo te plagosur, formojnë zemren e kuqe ose kalbezime, te cilat përhapen me shpejtesi në te gjithe trupin e drurit. 

Rrallimet në ahishte kanë një karakter të theksuar nga lart. Ato zbatohen, duke e ndarë grumbullin në biogrupe dhe duke i klasifikuar drurët sipas vlerës dhe rolit të tyre funksional. Në ahishtet me prodhimtari të lartë dhe mesatare, rrallimet e para zbatohen me një intensitet që sillet ndërmjet 20 dhe 25% te siperfaqes bazimetrike eksistuese, ndërsa në ahishtet me prodhimtari të dobët, nën 20 %. Në rastin e grumbujve shume të dendur dhe të pa përshkuar në kohën e duhur me prerje pastrimi, intensiteti i ndërhyrjes mund të arrijë deri në 30 % te siperfaqes bazimetrike ekzistuese. Rrallimet e para kryhen rreth moshes 25-30 vjeçare. Ne fazën e imshtajes se moçme jane të mjaftueshme dy rrallime, të zbatuara ne një interval prej 6-8 vjetesh. Rrallimet e mevonshme, kryhen me nje intensitet gjithnje e më te lartë dhe kanë karakter të theksuar dritësimi. Këto rrallime synojnë, që t’u sigurojnë një sipërfaqe ushqyese, sa me uniforme, drurëve që mbeten në grumbull, per të stimuluar rrirjen në trashësi dhe në vëllim. Në keto ahishte, konsiderohet, se nje numer prej 200-250 druresh per hektar ne moshën e shfrytëzueshmerisë, eshte me se i përshtatshëm për te siguruar një prodhimtari të larte masë drusore. Në fazën e trungishtes se re dhe te mesme, jane të mjaftueshme 3-4 nderhyrje rralluese, të zbatuara me nje periodicitet prej 8-10 vjetesh. Në ahishte me perzierje të pakta të specieve (bredh, rrobull, panje, frasher), perzierjet duhet të mbrohen, nëpermjet zbatimit të rrallimeve, duke u krijuar kushte te favorshme per rritjen e perpjestimit te tyre ne aktin e riperteritjes natyrore. 

Prerjet kulturore ne grumbujt e perzier te ahut me halore

Në pyjet e vendit tonë kemi grumbuj të perzier të ahut me halore si: rrobulli, arneni e sidomos bredhi. Në ndonje rast në brezin ku ndahet nënzona e ngrohtë me nënzonen e ftohtë të ahut, formohet përzierja ah me pishe të zezë. Në vartesi të kushteve stacionale dhe të rëndesisë ekonomike të specieve, për çdo rast me vehte, duhet të përcaktohet përpjestimi më i përshtatshem i specieve me të përshtatshme, i cili realizohet gradualisht, deri ne moshën e shfrytezueshmërise, me anen e zbatimit të kujdesshem te prerjeve kulturore. Në përgjithesi, synohet rritja e perqindjes së haloreve. Në zbatimin e prerjeve, duhen patur parasysh, vetitë ekologjike të ketyre specieve, si dhe fakti, që në rini ahu ka rritje në lartesi me te shpejte se sa bredhi. Karakteri i prerjeve kulturore (rrallime), gjatë gjithë jetes së grumbullit, mbetet ”nga lart“. Druret e vlefshëm zgjidhen nga te gjitha speciet, qe marrin pjesë në perzierje, duke ruajtur mundesisht raportin natyror te perzierjes. Zakonisht, ahu luan rolin e species ndihmese. Ne ahishtet me prodhimtari të lartë, rrallimet e para kryhen në moshen 20-25 vjet, me intensitet 10-15 % te siperfaqes bazimetrike dhe me nje periodicitet prej 6-8 vjetesh. Në fazat e mëvonshme, intensiteti i rrallimeve behet deri i fortë, duke nxjerrë nëpermjet çdo prerje, 15-20 % te siperfaqes bazimetrike ekzistuese. Periodiciteti i rrallimeve në keto faza të zhvillimit të pyllit ështe prej 8-10 vjetesh. Si rregull, në fazen e imshtajes së moçme janë të mjaftueshme dy rrallime, ndërsa në fazat e tjera që pasojnë dhe kur cikli i prodhimit ështe caktuar 100-120 vjeçar, duhen kryer edhe 2-4 rrallime.
Prerjet kulturore në pyjet e lisit(dushkajat)
Pyjet e lisit, në vendin tonë janë të përhapura në stacione, që kanë kushte të favorshme për zhvillimin edhe të shume specieve te tjera, prandaj, grumbujt natyrore te lisit, zakonisht jane grumbuj të perzier. Kjo lidhet edhe me faktin, se dushqet jane specie me temperament te theksuar dritedashës. Meqenese rriten ngadale ne rini, mund te mbyten shume lehtë nga speciet e tjera te perzierjes. Rreziku i mbytjes shtohet edhe per faktin tjeter, se speciet shoqeruese frutifikojnë me bollek dhe pothuaj çdo vit, kane fara të lehta dhe fuqi te madhe lastarizimi (e tille eshte p.sh. shkoza).

Mbrojtja e specieve të perzierjes, si edhe e nënpyllit eshtë e nevojshme, për shkak se dushqet rrallohen herët dhe në mënyre të fuqishme, si pasojë e procesit natyror të eleminimit. Duke qenë specie dritëdashese, dushqet kanë nevojë për nje rralim të fuqishëm nga lart, ne kuadrin e terë kompleksit të prerjeve kulturore. Kjo mund të realizohet, vetem kur kati i dytë dhe nënpylli jane të përfaqesuar mire. 

Në zbatimin e rrallimeve, mbahen parasysh veçoritë biologjike të dushqeve, sidomos të bungës e të shparthit, të cilet formojnë që në rini nje kurorë të madhe, me degë të trasha, ndërsa drurët me kurore të zhvilluar dobët, që i ekspozohen menjehere dritës, formojnë dege thithake, që dëmtojnë cilësine e kërcellit. Gjithashtu, duke qenë specie, që kanë kërkesa ndaj dritës, këta grumbuj rrallohen heret dhe e mbulojnë dobet tokën. Duke patur parasysh këto veçori, rrallimet që kryhen qysh në fazen e parë te zhvillimit, ashtu si dhe pastrimet, kane karakter të theksuar selektiv. Ato, kanë për qëllim, të favorizojnë drurët me veçoritë me të mira morfologjike dhe teknologjike, ndërsa në grumbujt e trungishtes se re dhe te mesme, kane karakter te theksuar dritesimi. Zbatimi i rrallimeve, bëhet duke e ndarë grumbullin në biogrupe dhe drurët klasifikohen në funksion të rolit që ato luajnë në biogrup. Në grumbujt e trungishtes me prodhimtari te lartë e te mesme, rrallimet e para fillojnë në moshën 25-30 vjeçare, ndërsa në grumbujt e cungishtes, në moshen 15-20 vjeçare. Në zbatimin e rrallimeve, ndërhyhet në të dy pjesët e mbulesës, nepërmjet zgjedhjes së drurëve të vlefshem dhe nxjerrjes se atyre të dëmshem. Në rastet kur kemi, afersisht këte gjendje të biogrupeve para zbatimit të rrallimeve: drurët e së ardhmes përbejnë 20 % te totalit te drureve, drurët ndihmës apo të dobishem 35 %, te demshem 20 % dhe indiferente 25 %. Eshte e dëshirueshme, qe pas zbatimit të rrallimeve të para, të realizohen këto përmiresime: drurë te së ardhmes 30 %, drure të dobishëm 45 %, indiferente rreth 20 % ndersa druret e demshem zbresin ne 5 %. Pas zbatimit të rrallimeve kryhet njekohesisht, edhe një rregullim i raportit ndërmjet drurëve të klasave të ndryshme të rritjes, sidomos në favor të drureve zoterues (klasa e II-te).. Rrallimet e para janë më të moderuara dhe intensitet e nderhyrjeve që behen, nuk kalojne 15 % të siperfaqes bazimetrike ekzistuese. Me vonë, rrallimet, sidomos në grumbujt me kate dhe me nengrumbull me zhvillim të mire, janë me intensive dhe për çdo nderhyrje, mund te nxirret deri 20-25 % e siperfaqes bazimetrike. Në dushkajat që nuk janë përshkuar me parë me prerje kulturore, intensiteti eshte më i lartë. Periodiciteti i rrallimeve lëviz, ne fazën e imshtajes së moçme, nga 6-8 vjet dhe në fazat e mëvonshme ndërmjet 8-10 vjet. Duke patur parasysh kohë-zgjatjen e këtyre fazave, në imshtajen e moçme jane të mjaftueshme 2-3 rrallime, kurse me vonë, pas kesaj faze edhe 2-3 rrallime te tjera.

TEMA MËSIMORE NR.3
                 TRAJTIMI I PYJEVE TRUNGJISHTE

    3.1. Koncepte e pë  rkufizime


Burime pyjore, është tërësia e elementeve natyrore të një sipërfaqeje pylli a toke pyjore, me vlerë të konsiderueshme, të përdorshme për nevojat e njeriut. Në ekonominë pyjore si burime natyrore përfshihen edhe toka, uji, bimësia jopyjore, e shumëllojshme, ato të natyrës jo të gjallë dhe gjallesat e egra.


  Ekonomi pyjore, është sipërfaqja pyjore e ndarë në ngastra e nënngastra, si njësi bazë për drejtimin, organizimin, planifikimin dhe kontrollin e mbarështimit të pyllit dhe që plotëson parimin e vazhdimësisë së prodhimit pyjor.
Fond pyjor, janë të gjitha sipërfaqet pyjore e jopyjore, burimet pyjore e jopyjore bashkë-shoqëruese, infrastruktura përkatëse, përfshirë edhe sipërfaqet e zhveshura, të cilat krijojnë një mjedis harmonik me pyjet e tokën pyjore (çeltirat, shkëmbinjtë, dunat dhe ranishtet), brezat pyjorë mbrojtës, grupet e veçuara të drurëve dhe shkurret.

      Shfrytëzim i pyjeve, janë ndërhyrja dhe trajtimet silvikulturore në jetën e pyllit, vjelja e materialit drusor dhe e prodhimeve të tjera, përpunimi dhe transporti i tyre në moshën e shfrytëzueshmërisë dhe kur është siguruar ripërtëritja natyrore.


3.2. Regjime e trajtime


 Në Silviteknike, me regjim (qeverisje) kuptojmë kushtet në të cilat zhvillohet procesi i prodhimit në pyll, pra origjina e pyllit, dhe të gjitha ndërhyrjet në jeten e pyllit;  si prerjet kulturale dhe shfrytezimet. Jane dy forma regjimesh kryesore dhe një perzier; Trungishte (pyje të lartë), Cungishte (pyje të ulet), Cungishte e Përzier (cungishte-trungishte)
      Pyje trungishte, janë grumbuj  pyjor farorë, pra kanë origjinë  nga mbjellja natyrore me farë ose artificialisht me farë e me fidanë, në përpjestim të paktën  mbi 70 %. Trungishtet janë: të thjeshta kur ka një lloj kryesor dominues, të përziera ku janë dy apo me shume lloje; jane një moshare kur lloji kryesor i përket një klase moshe dhe shumëmoshare (kopshtore) drurë me mosha të ndryshme.

Trajtimi është tërësia e masave që zbatohet ne një grubull pyjor për të siguruar kushtet e mënyrën e   ripërtritjes dhe vjeljen e materialit drusor.  Metoda e posacme e drejtimit te një pylli në kuadrin e një regjimi për të realizuar funksionin e caktuar  quhet trajtim. Në vendin tonë, trajtohen si pyje trungishte: pyjet me pishe të zezë dhe halorë të tjerë mesdhetar, pyjet me bredh, pyjet me ah,  pyjet e ahut me halore, pyjet e dushkut (lisi- se shumti sot ato jane cungishte),  pyllezimet e plepit, akcies.

Sigurimi i ripertritjes eshte njera nder problemet kryesore qe zgjidh silvoteknika. 


Në trungishtet e rregullta kryesisht të ahut dhe pishës, zbatohet kryesisht ; trajtimi me prerje suksesive (të njepasnjeshme) me dy dhe tre faza. Rrallë përdoret trajtimi me prerje progresive e cila nuk do trajtohet ketu..

 3.3 Trajtimi me prerje te njepasnjeshme (suksesive)

Në formë klasike këto zbatohen në tre faza. Në kushte të veçanta të moshës dhe zhvillimit të grumbullit pyjor mund të zbatohen dhe në dy faza, kjo për trungishte fletor dhe halor. Në vendin tone janë zbatuar trajtime me dy dhe tre faza.


 Faza I. Prerjet farore, zbatohen pas rrallimeve të tipit II në një vit faror dhe ka si qëllim mundësimin e rënies dhe mbirjes së farave sa me uniforme. Nxirren nga pylli drurët që kanë kurora të mëdha, që janë të shtrembër dhe me difekte të tjera. Zbatohen në pushimin e vegjetacionit, përdoren motosharra dhe sopata. Materiali drusor ka vlerë përdorimi. Numri drurëve që mund të hiqen është deri në 30% dhe shënohen me çekiç damke.

Faza II. Prerjet dritesuese (prerje zhvillimi) zbatohen 2-5 vite pas prerjes farore. Ato mundesojnë hyrjen e dritës dhe krijimin e kushteve për zhvillimin e filizërisë së instaluar. Vazhdon dhe këtu heqja e drurëve me kurorë të madhe dhe që behen pengesë për filizërinë e instaluar. Mund të hiqen 30-50% e numrit të drurëve të shënuar dhe këta me çekiç damke . 


Faza II. Prerjet përfundimtare, realizohen për të hequr dhe drurët e fundit të mbetur në ngastrën pyjore. Këto zbatohen kur vlerësohet se filizria ka mbuluar gjithë sipërfaqen dhe ajo eshtë e aftë të rritet dhe të zhvillohet pa prezencën e drurëve amë. Periudha e zbatimit është në dimër dhe kur trashësia e dëbores mbulon filizërinë, ky ështe kusht i domosdoshem për mbrojtjen e filizërisë dhe mbulesës barishtore.
TEMA MËSIMORE NR. 4





TRAJTIMI I PYJEVE CUNGISHTE
	
	


  4.1. Koncepte e përkufizime
Cungishtet janë grumbuj pyjor me origjinë prej lastarëve vegjetative që mund të vijnë nga trungu dhe/ose nga rrënjet, në varesi të llojit drunor. Llojet fletore me aftësi të mira llastarizimi krijojnë grumbuj të mirë cungishte. Kemi cungishte; dushqesh, shkoze, plepi, shelgjet, vidhi, rrapi, etj.
Lastarët e rrënjëve: kanë origjinën nga sythe të jashtëm përgjatë rrënjeve të drurit.



Lastarët nga trungu e kanë origjinën nga sythe të fjetur të ndodhur nën lëvore. Ata kanë te njëjten moshë sa e drurit në te cilin ata janë formuar dhe mund të jetojnë në një gjendje të fjetur për një kohë të gjatë , zakonisht zgjohen pas shqetësimeve të medha, si p.sh. prerja e drurit
      Lastarët e cungut: rriten nga sythe të jashtëm, të cilët zhvillohen në sezonin kur ndodh prerja nga indet e kallusit të formuar midis levores dhe drurit në sipërfaqen e prerë. Ata nuk janë drejtperdrejt të lidhur me sistemin e enëve percjellëse të trungut në te cilin janë formuar dhe janë me pak të shpeshtë sesa lastaret e cungjeve.
[image: image8.emf][image: image9.emf]4.2. Format e pyjeve cungishte trajtimet kryesore. Ekzistojne forma te ndryshme te cungishteve: cungishte e thjeshte , cungishte me standarde, cungishte me zgjedhje, cungishte me rotacion te shkurter. Trajtim i cingishteve te thjeshta, trajtimi i cungishtes me amsore, trajtimi i cungishtes kopshtore. Sipas modelit te prerejes kemi prereje nga poshte dhe prerje nga lart.
Cungishtja e thjeshte, eshte një sistem i menaxhimit të pyllit, në të cilin drurët priten sistematikisht e periodikisht dhe ripërteritja eshtë vegjetative, nëpërmjet lastarizimit nga cungu apo daljes së filizave nga rrënjet. Cungishtja e thjeshtë zbatohet veçanerisht në llojet drunore gjethegjera, që trajtohen me prerje të herepashershme si dushqet, geshtenja, shkoza, blini, eukalipti, frasheri, verriu, akacia e plepat. Rotacioni eshtë zakonisht midis 5 vjet (shelgu) dhe 40 vjet (dushku, shkoza, ahu), por mund te arrije edhe 60 vjet verriu. Në menyrë që të ruhet prodhimtari e lartë, cungjet duhet te zëvendësohen pas çdo 2-3 ciklesh ricungimi.
Cungishtja me standarde, eshtë një sistem silvikulturor, në të cilin trungje të veçantë përzgjidhen dhe mbahen si standarde, në çdo cike l ricungimi duke mundësuar formimin e një kati të dytë shumë moshar, i cili hiqet me prerje me zgjedhje në një hapesirë kohore që është shumëfish i rotacionit për cungishten e thjeshtë. Lastare të nje deri tre, rrallë kater moshave të ndryshme bashkëjetojnë në të njejtin cung, në varësi të numrit të cikleve të prerjes në rotacion.
Sistemi i cungishtes me përzgjedhje. Në të tilla sisteme të trajtimit, vendos për diametrin e drurë ve që synon të marrë nga pylli, shoqëruar me moshen kur mund të arrihet diametri i pritur. Kjo moshë përcakton rotacionin, i cili ndahet ne një numër të ciklit të prerjeve, psh nje rotacion prej 30 vitesh, përfshin tre cikle 10 vjeçare të prerjes. Sipërfaqja totale e pyllit që trajtohet me prerje me zgjedhje ndahet në shirita vjetore me numër të barabarte me numrin e viteve të zgjedhur për ciklin e prerjes.
     4.3. Përmiresimi i cungishteve të degradura
Përmirësimi rekomandohet në rastet kur mbulesa e bimësisë është përkeqësuar dhe nuk mund të përkufizohet me si pyll. Kjo mund të jetë rezultat i një serë shkaqesh, siç janë operacionet e papërshtatshme të prerjeve, menaxhimi i dobët silvikulturor, prerjet ilegale, mbikullotja ose shqetesimet e tilla si zjarret, era, etj.
Cungishtet e thjeshta të moshuara te degraduara. Në cungishtet e thjeshta të moshuara/ braktisura ekziston nevoja për në vëzhgim të hollësishem të aftësisë lastarizuese të cungjeve të mbetur pas prerjes. Përgjithesisht ka një mundësi me të ulet për të përdorur cungjet e mbetur për ripërtëritje natyrore, por kërkimet me të fundit tregojnë një aftesi lastarizuese afatgjatë të llojeve të ndryshme drunore (psh. dushqet, geshtenja) edhe në moshe të vjeter. Rekomandohet që restaurimi me anë të ricungimit të bëhet gradual, dmth. të mos priten të gjithë lastare te trungut njëheresh, por të lihet një numër lastaresh të rinj me rritje të vrullshme, çka do të përmirësonte rilastarizimin. Në se rilastarizimi është i suksesshem, të gjithë lastaret mund të priten sërish kur të arrijnë moshën e rotacionit. Nëse rilastarizimi nuk është i kënaqshëm, atëhere ricungimi duhet të shoqërohet me mbjellje të fidaneve.
Cungishtet me standarde të braktisura. Një nevojë tjetër për restaurim lind në cungishtet me standarde të braktisura, të cilat zotërojnë  strukturë të pabalancuar të drurëve standard për shkak të tejzgjatjes së moshës së rotacionit të katit të parë (ne npyllit). Udhëzimi për aktivitetet restauruese varet nga: (i) numri i drureve standard me cilësi të përshtatshme për hektar, si edhe (ii) aftësia ripërteritëse  e drurëve të ish nënpyllit. Nëse ka mjaftueshëm drurë me cilësi të lartë ne katin e parë (20/40 drure /ha) ricungimi duhet te kombinohet me një prerje selektive nga lart, në më nyrë që të sigurohet mjaftueshem dritë për rilastarizimin. Prerja e drurëve standard duhet të bëhet me kujdes në menyrë që minimizohet dëmtimi i cungjeve. Në rast të mungesës së ripë rteritjes natyrore nga fara, duhet të bëhet mbjellja me fara apo fidanë e llojeve drunore me vlerë dhe me aftësi të lartë lastarizimi.
TEMA MËSIMORE NR.5

TRAJTIMI I PYJEVE CUNGJISHTE TË PËRBËRA

 5.1. Përkufizime 

 Cungshte e përberë është një grumbull pyjor cungishtje që zhvillohet nën trungishte. Pra janë grumbuj të perzier cungishte dhe trungishte.  Qëllimi i këtij regjimi është përdorimi i aftësisë ripërtëritëse natyrore me lastarë dhe me farë duke shfrytezuar potencialin ekologjik të stacionit duke mundësuar materal drusor në lloje, përmasa dhe në kohe të ndryshme. Ripërtritja e pyllit sigurohet nga fara dhe lastaret.

  Në vendin tonë rreth 60% e fondit pyjor mund të konsiderohet cungishte e përbërë ose si pyje të mesem. Këtu bëjnë pjesë dushkajat të cilat tashmë kanë një rendiment të ulët dhe në shumë siperfaqe ato janë të degradura. Për këta pyje shtrohet si nevojë shëndrrimi i tyre dhe marrja e masave për dëndesimin e tyre me mbjellje të reja (ripyllezime)

  5.2. Realizimi i trajtimit. (Konversioni - shëndrrimi nga një regjim në një tjetër)

      Konversioni është procesi i kalimit të pyllit nga një regjim në një regjim tjetër pra si rregull nga cungishte në trungishte. Kur kemi trajtime të ndryshme në kuadrin e një regjimi i konsiderojmë transformime. Zakonisht grumbuj pyjor të cungishteve të dushkajve të thjesha dhe të përziera synohet të konvertohen në 

trungishte. Në nje cikel prodhimi 20 vjeçar, realizohet prerja e parë duke hequr drurët me prerje rrah dhe duke lenë të paprerë 50-100 drurë. Këta përzgjidhen si drurë farore dhe nxiten të frutifikojnë. Në ciklin tjeter këta drurë të mbetur kanë arritur moshën 40 vjeçare ndërkohë që ështe instaluar gjenerata e re me lastarë dhe fidana. Bëhet përsëri prerje ndërkohe që lihen pa prere fidanat pra priten drurët nga cungishtet, vazhdon frutifikimi i drureve të mbetur. Në ciklin e tretë përseri kemi drurë farore tashmë 60 vjecar, një filizeri 40 vjecare dhe llastare 20 vjeçare. Kështu përsëritet cikli deri në moshën 80 vjecare kjo lidhet me llojin që do instalohet. Përsëri priten drurët nga cungjet, priten dhe drurët farore (lihet ndonjë ekzemplare) në ndonjë celtire dhe tashmë kemi përgjithesisht një pyll si trungishte, kur në fazat e mëpareshëm janë kryer dhe prerjet kulturore. Konvertimet me të zakonshme të aplikuara në pyjet evropiane janë : (a) nga cungishte e thjeshte, ne cungishte me standarde  apo ne  trungishte dhe (b) nga cungishte me standarde në trungishte.  Ekzistojnë dy rrugë për të arritur këtë objektiv: konvertim direkt dhe indirekt. I pari menaxhon lastarë të ndodhur në ngastër, ndërsa i dyti bazohet në heqjen e të gjithë lastareve ekzistues, dhe mbjelljen e llojeve të reja, të cilat konsiderohen si të pranueshme për terrenin që do përmiresohet.

  5.3 Përfundime; 

      Në aspektin e mbarështimit, konversioni duhet të zgjidhë aspektin ekonomik të nevojave për lëndë drusore, duke e organizuar në baza të reja procesin e prodhimit pyjor. Pra kërkohet të ndalohen prerjet të pakesohet sasia e shfrytëzimit të lendes drusore sidomos në dushkaja, duke çuar në shtim të fondit pyjor në 3-4 herë. Mundësia e shfrytëzimit duhet të llogaritet në bazë sipërfaqje dhe jo si tek trungishtja në volum. Në aspektin silvikulturor, konversioni duhet të përcaktojë masa të përshtatshme teknike, me anën e të cilave mund të arrihet mënyrë e sigurtë dhe shpejtë kalimi nga cungishte në trungishte. Zëvendësimi i grumbujve pyjor të vjeter llastarore me grumbuj të rinj me origjinë farore përbën thelbin e konversionit. Silvikultori duhet të zgjidhi dy problem kryesore: i) perzgjedhjen e specieve drusore që do përbejnë grumbullin e ardhshem; ii) mbajtjen e një raporti të drejtë midis llastareve dhe fidanave me origjinë farore qe të mund të arrijmë ,që këta të fundit të zëvendësojnë llastarët për të arritur në një trungishte të re. Kjo arrihet duke përdorur ripërtritjen natyrore të përdorshem dhe atë artificial të mbjelljeve me farë dhe fidanë. Eshtë për të keqardhur se konversioni si mënyre trajtimi gjithnjë e me pak zbatohet sot tek ne. Dushkajat si cungishtet me të rendesishme nuk eshtë arritë të konvertohen në trungishte për shume arsye, duke vecuar ato teë prerjes së vazhdueshnme të tyre pa lëne drurë amsor dhe nuk janë ndaluar kullotja pas prerjeve. Eshtë detyrë e silvikultoreve, së pari përmiresimi i dushkajave dhe në vijim konvertimi i tyre nga cungishte të perbera në trungishte.
TEMA MËSIMORE NR. 6
TRAJTIMI I PYJEVE HALORË NË VENDIN TONË
      6.1. Përgjithesime mbi grumbujt halor dhe trajtimet e tyre. 

Pyjet me pishe të zezë dhe bredh në zonat malore dhe ato me pisha mesdhetare në zonën e Gështenjes dhe të dafinës, përfaqesojnë pyjet halore tek ne. Këto lloje formojnë pyje të thjeshtë dhe të përzier me llojet e tjera. Grumbujt me pishe të zezë janë pyjet me të rëndesishëm ndonëse tashme këto masive janë paksuar së tepermi dhe thuajse pak grumbuj natyrore të virgjër vegjetojne tek ne. Pisha e zezë eshtë një specie me temperament të theksuar dritëdashës. Në grumbujt që ajo formon, eshtë e nevojshme që të ndërhyhet me trajtime në disa faza, shpesh duke filluar nga mosha e pjekurisë. Këto, nga ana e tyre, janë të kushtëzuara nga struktura e pyllit, kundrejtimi dhe pjerrësia e terrenit, pjelloria e tokës, prania e nënpyllit etj. Në të gjitha rastet, eshtë e nevojshme që të nxirren drurët e sëmurë, me difekte, me rritje të pakta, për të krijuar, në këte mënyre, kushte optimale per ekzemplaret me forma të mira dhe me rritje te vrullshme. Bredhi i bardhe, eshte nje lloj tipik hije dashës dhe reziston për nje kohe të gjatë nen hijen e drureve amsor. Si i tille, bredhi vetekrasitet me shume vështiresi, prandaj edhe grumbujt që ai formon duhet të mbahen sa më të mbyllur, sidomos në moshe të re. Nëpërmjet zbatimit të trajtimeve, kërkohet që të perfitohet nje grumbull me strukture sa me të rregullt, e cila eshtë e favorshme për zhvillimin e bredhit. 

    6.2.Trajtimi i haloreve me prerje të njepasnjeshme (suksesive), me celtira (progresive), etj
      Trajtimi me prerje suksesive është forma kryesore e prerjeve e zbatuar në vendin tone. Kjo ka dhëne rezultatet më të mira në sigurimin e ripërtritjes natyrore dhe mundësi me të mira në vjeljen e materialit kryesore. Në formë klasike këto zbatohen në tre faza. Në kushte të veçata te moshës dhe zhvillimit të grumbullit pyjor mund te zbatohen dhe në dy faza, rrallë dhe me një faze kjo për trungishte halor  tejplakura, ku kemi dhe nje filizri paraekzistuese. Faza I. Prerjet farore, zbatohen pas rrallimeve të tipit II ne një vit faror dhe ka si qëllim mundësimin e rënies dhe mbirjes së farave sa me uniforme. Nxirren nga pylli drurët që kanë kurora të medha, që janë të shtrember dhe me difekte të tjera. Zbatohen në pushimin e vegjetacionit, përdoren motosharra dhe sopata. Materiali drusor ka vlerë përdorimi. Numri I drurëve që mund të hiqen eshtë deri ne 30% te dhe shënohen. Faza II. Prerjet dritesuese (prerje zhvillimi) zbatohen 2-5 vite pas prerjes farore. Ato mundesojne hyrjen e dritës dhe krijimin e kushteve për zhvillimin e filizërisë së instaluar. Vazhdon dhe ketu heqja e drurëve me kurore të madhe dhe që bëhen pengesë për filizërinë e instaluar. Mund të hiqen 30-50% e numrit te drurëve të shënuar dhe këta me çekiç damke. Faza II. Prerjet përfundimtare, realizohen për te hequr dhe drurët e fundit të mbetur në ngastren pyjore. Këto zbatohen kur vlerësohet se filizëria ka mbuluar gjithë sipërfaqen dhe ajo eshtë e aftë të rritet dhe zhvillohet pa prezencen e drurëve. Periudha e zbatimit është në dimer dhe kur trashësia e dëbores mbulon filizërine, ky është kusht i domosdoshëm.
Teknika e punës. Para zbatimit të prerjeve, bëhet procesi i damkimit hartohen planet tekniko- ekonomike për ngastrën  dhe pastaj zbatohet trajtimi. Drurët priten me motosharrë, përdoren pyka  dhe pajisje të tjera për rrëzim. Në këtë proces pune, mund të punohet kryesisht vetëm me dy punëtor, që çon rritjen e prodhimtarise deri 10-15%, duke krahasuar me një punëtor që punon me capin për rrëzimin e drurit dhe rrit sigurinë në punë. Operacioni i heqjes së degëve se ky operacion ze 41 - 60% te kohës efektive për pishën e zezë. Ky operacion konsumon shumë kohë pune. Për të ulur konsumin e kohës së punës, është e domosdoshme, që ky operacion të mekanizohet, duke aplikuar metoda të pershtatshme për kryerjen e tij. Kjo metodë eshtë me rezultative në druret halorë, që kanë sasi të madhe degesh. Metoda ka një rendiment të lartë pune dhe kryhet me lehtesi në druret e rinj, pasi degët e tyre janë të holla. Por, kjo metode, konsumon një sasi kohe, për përgatitjen e kushteve për realizimin e saj. Njëkohesisht, duke përdorur metrat shirit rulon për asortimin e lëndes, punëtori kursen kohe, sepse, në te njëjtin moment që bën heqjen e degëve, bën dhe asortimin e lëndes. Ky meter të jep mundësinë, që duke e fiksuar në fundin e drurit, mund të asortosh lënden duke hequr dhe degët. Ky tip metri, është pajisje personale e çdo punëtori që punon në pyje dhe mbahet i varur në rripin e mesit. Transporti i brendshem i materialit drusor. Në vendin tonë, sistemi i punës së përdorur, për transportin e materialeve që rezultojnë nga trajtimet, ka qenë me krah (rrokullisje, reshqitje) me lugje dhe me mekanizma (traktor, arganello dhe teleferik ) drutë e zjarrit (letres) janë  transportuar kryesisht me kafshë. Trajtimi me prerje në celtira, zbatohen në rastet e një viti me frutifikim të bollshem, ku një sipërfaqe e prej 200-400 m2 pritet rrah. Çeltirat mund të jenë rrethore apo dhe në forme brezash të alternuar dhe nuk ka rrezik të shfaqet erozioni.
 6.3 Trajtimet në pyjet e bredhit.

Duke pasur parasyshe karakteristikat e bredhit,  sidomos në rastin e filizërisë, zbatohen trajtime për ripërtritjen nën masiv pra zbatohen prerjet e njëpasnjeshme (suksesive) dhe prerjet kopshtore. Prerjet e njëpasnjeshme uniforme zbatohen zakonisht në tre faza ne një periudhe jo shume te gjatë. Ne rastet e një grumbulli pyjor,  bredhi me kushte ekologjike jo të përshtashme prerjet mund te jenë dhe me katër faza. Filizëria e bredhit çlirohet nga drurët farore kur ajo të ketë arritur lartësi mbi 40 cm. Në bredhishte mund të zbatohen dhe prerje të njepasnjeshme jo uniforme (celtira). Kjo lidhet me vlerësimin e një filizrie paraekzistuese. Celtirat jane të vogla pasi si rregull priten 3-4 drure dhe zgjerimi i tyre bëhet me shume kujdes. Trajtimet me prerje kopshtore jane gjithashtu të përshtatshme për bredhishte por kostoja e madhe e zbatimit të tyre dhe mungesa e mekanizmave të specializuara në të shumtën e rasteve i pamundëson zbatimin e tyre  në siperfaqe të medha.  
TEMA MËSIMORE NR. 7
TRAJTIMI I PYJEVE FLETORË NË VENDIN TONË

7.1. Pyjet fletore dhe trajtimet kryesore që mund te zbatohen 
Ahishtet janë shumë të përhapura në vendin tonë dhe vlera e tyre ekonomike e shoqërore rritet çdo vit e më shume. Ai i përshtatet me shumë lehtësi kushteve të reja të mjedisit, duke aktivizuar rritjen dhe duke shkurtuar kohën e prodhimit të materialit drusor me dimensione të mëdha. Meqënese ahishtet e vendit tone janë të vendosura në krahinat malore e shpesh herë me reliev të thyer, në përcaktimin e karakterit të trajtimeve ndikojne edhe faktoret orografike si kundrejtimi dhe pjerrësia e terrenit. Thuaj se te gjitha pyjet e ahishteve të vendit tone janë shfrytëzuar në fazën përfundimtare. Tashmë kemi ahishte ne klasa moshe nga I-III (1-60 vjecare). Ka disa grumbuj ahu te parritshem për shfrytëzime qe ne vitin 2017, jane shpallur si “Pyje të virgjer” dhe kanë marrë statusin e “Pasurive natyrore te UNESCO” te tilla jane Ahishtet e Lumit te Gashit-Tropoje dhe ahishtet e Rajces–Librazhd. Pyjet e ahut në Livadhin e Arushes-Vermosh, konsiderohen sot si masivi me i madh akoma i patrajtuar me prerje. Po studjohet dhe propozohet që dhe ky masiv të marri nje status të veçantë mbrojtje pasi eshtë nder masivet e rrallë te Pyjeve të virgjer të Evropes me llojin ah. Pyjet e ahut të thjesha apo dhe të perziera me halore të tjerë, janë trajtuar me prerje suksesive, rrallë suksesive. Nga trajtimet e realizura deri ne vitet 1990, nga trajtimi I pyjeve te ahut me prerje te njepasnjeshme (suksesive) eshte arrite thuajse ne masen 90-95% ripertritja e tyre ne menyre natyrore. Ky proçes eshte konsideruar si nje sukses i silvikultures shqiptare. Ripertritja nen masiv e ahishteve eshtë e vetmja mënyre që garanton një të ardhme të sigurtë për ahishtet. Fletorët e tjere janë trajtuar (dushkajat e thjeshta dhe te perziera me fletore te tjere) me prerje rrah (ricungime), me dushkajat dhe fletoret e tjerë ku janë zbatuar prerjet rrah, mund te thuhet se ka pasur dështime, nuk eshtë arritur të sigurohet ripërtritja natyrore dhe vijushmeria e grumbujve pyjor. Faktori kryesor ka qenë se pas prerjeve rrah nuk janë marrë masa për ndalim të kullotjes dhe se grumbujt e rinj nuk kanë pasur përkujdesje, përkundrazi është ndërhyrë pa kriter (nuk jane zbatuar prejet kulturore). Këta grumbuj që kryesisht kanë qëne afer zonave të banuara kanë shkuar drejt degradimit; sipërfaqe të konsiderueshme nuk janë me pyje. Diku keto siperfaqe emertohen me bimesi pyjore, diku jane të zhveshura dhe erozioni i shkaterron cdo vit, duke i kthyer në siperfaqe inproduktive. Pra ne cdo rast të trajtimit me prerje rrah të një grumbulli si masë e domosdoshme dhe duhet te sigurohet pra trajtimit është mbrojtja nga kullotja dhe demtuesit e tjerë. Edhe tek ahishtet mund te zbatohen dhe prerje të njepasnjeshme jo uniforme (celtira). Kjo lidhet me vleresimin e nje filizërie paraekzistuese. Çeltirat jane te vogla pasi si rregull priten 4 – 6 drure dhe zgjerimi i tyre behet me shume kujdes. Trajtimet me prerje kopshtore janë gjithashtu të pershtashme per ahishtet shumoshare por kostaja e madhe e zbatimit të tyre dhe mungesa e mekanizmave të specializuara në shumten e rasteve i pamundëson zbatimin e tyre  në siperfaqe te medha. . 

7.2 Trajtimet ne grumbujt e perzier te ahut me halore.

 Në pyjet e vendit tone hasen jo rralle raste të perzierjes së ahut me halore si; rrobulli, arneni e sidomos me bredh te bardhe. Në ndonjë rast në brezin ku ndahet nënzona e ngrohtë me nënzonen e ftohtë të ahut, formohet përzierja ah me pishe. Në vartësi të kushteve stacionale dhe të rendësise ekonomike te specieve, per çdo rast me vehte, duhet të përcaktohet përpjestimi më i përshtatshem i specieve më të përshtatshme, i cili realizohet gradualisht, deri në moshën e shfrytëzueshmërisë, me anën e zbatimit të kujdesshëm të prerjeve kulturore. Në përgjithësi, synohet rritja e përqindjes së haloreve. Në zbatimin e prerjeve, duhen patur parasysh vetitë ekologjike të këtyre specieve si dhe fakti që në rini ahu ka rritje në lartesi me të shpejte se sa bredhi. Jane zbatuar trajtime me prerje te njepasnjeshme uniforme, jo uniforme dhe diku kopshtore. Këto dy lloje kanë filizri të ndjeshme dhe ripërtritja garantohet vetëm nën masiv. Në këto trajtime mbahet parasysh qe filizëria e bredhit të filloje të instalohet me parë se ajo e ahut duke favorizuar atë me prerje të mbyllura (dritesim I vogel) dhe në vite me frutifikim bredhi pra ajo te jetë të paktën 5 vite më e madhe se ahut. Në prerjet e njëpasnjeshme uniforme në keto grumbuj mund të zbatohen ndosha dhe ne 4 faza per të siguruar një perzierje sa me të larte te bredhit si dru me i vlefshëm. Prerjet e njepasnjeshme jo uniforme dhe ato kopshtore ndjekin përgjithesit ato parime si dhe tek ahishtet e thjeshta. Çeltirat janë të rralla dhe lidhen me lartesinë e drurëve 1-2 celtira/ha me shtrirje sa lartësia e drureve pra rreth 30-35, mund të kemi 3-4 celtira ku kemi një hapesire sa ½ lartesisë drurit 15-20 m. Trajtimet me prerje kopshtore, janë gjithashtu të përshtashme për ahishtet e përziera me bredh kur këta grumbuj janë ne moshë mesatare të madhe,  kostaja e madhe e zbatimit te tyre dhe mungesa e mekanizmave të specializuara ne shumten e rasteve i pamundëson zbatimin e tyre  ne siperfaqe të medha. Trajtimet kopshtore ne ahishte dhe bredhishte zakonisht zbatohen ne pyjet me funksion mbrojtes.
7.3. Trajtimet në grumbujt e dushqeve

Pyjet e dushkut (lisit) në vendin tonë, janë të perhapura në stacione që kanë kushte të favorshme për zhvillimin edhe të shume specieve të tjera, prandaj grumbujt natyrore të dushqeve, zakonisht janë grumbuj të perzier. Kjo lidhet edhe me faktin se dushqet jane specie me temperament të theksuar dritedashes. Meqenese rriten ngadale në rini, mund të mbyten shume lehtë nga speciet e tjera te perzierjes. Rreziku i mbytjes shtohet edhe për faktin tjeter se speciet shoqeruese frutifikojnë me bollek dhe pothuaj çdo vit, kanë fara të lehta dhe fuqi te madhe lastarizimi (e tille eshte p.sh. shkoza).

      Mbrojtja e specieve të perzierjes si edhe e nënpyllit eshtë e nevojshme për shkak se dushqet rrallohen heret dhe në mënyre te fuqishme, si pasojë e procesit natyror të eleminimit. Në grumbujt e trungishtes me prodhimtari te lartë e te mesme, trajtimet ne fazen e pare, fillojne ne moshen 40-60 vjeçare, ndërsa ne grumbujt e cungishtes, ne moshen 30-40 vjeçare. Ne dushkaja eshte kusht i domosdoshem ruajtja e masivit te mbyllur pas ndërhyrjes se parë dhe të ndalohet kullotja që të kemi ripërtëritje natyrore me farë. Nënpylli nuk duhet prerë shume kohë para prerjes farore, ky gabim çon në një llastarizim të padëshirueshem. Duhet të mbahet parasysh se dushqet frutifikojne bollshem ne cdo 4-10 vite dhe pikerisht ne nje vit faror realizohet dhe faza e pare e trajtimit. Kurore dendesia nuk duhet të zbrese nen 0.8. Për dushkajat, mund të thuhen ato që u trajtuan tek cungishtet, dhe shëndrrimi i tyre.
7.4.Trajtimet në pyjet mbrojtës dhe me destinacion të posaçëm
Qëllimi i zbatimit të trajtimeve në pyjet e ketij grupi, është krijimi e një përberje dhe strukturë sa me të përshtatshme, që të lejojë ruajtjen dhe përmiresimin e vazhdueshëm të funksioneve mbrojtëse dhe rekreative që plotëson grumbulli pyjor.

Trajtimet në pyjet  me funksione për mbrojtjen e tokes dhe te rrjedhjes së ujrave, kane për qëllim që, duke realizuar një infiltrim sa më te mire në tokë, të pakesojë në minimum shpejtësinë e rrjedhjes së ujrave mbi sipërfaqen e tokës dhe të ushqejnë në mënyrë konstante përrenjte e lumenjtë. Ndërhyrja në këta grumbuj duhet bëre në mënyre të vazhdueshme, për të krijuar e ruajtur një përzierje sa më te përshtatshme të llojeve dhe një profil të shkallezuar. Kjo arrihet nëpermjet krijimit të grumbujve me kate dhe ruajtjes së një nenpylli sa më te pasur.

Prerjet në brezat mbrojtës për kulturat bujqesore, kane për qëllim ruajtjen dhe shtimin e ndikimit të brezave, kryesisht mbi pakësimin e veprimeve të dëmshme të eres dhe mbi grumbullin e shpërndarjen sa më uniforme të debores etj. Njihet fakti se në brezat shumë të dendur, të papërshkueshem, dëbora grumbullohet në disa vende brenda tyre dhe nuk shperndahet uniformisht mbi tokën bujqesore; pakesimi i erës realizohet gjithashtu vetem në distanca te vogla mbas brezave. Prandaj, eshtë e nevojshme që të zbatohen trajtime qofte për te nxjerre një pjese nga shkurret apo nga druret, qofte për te realizuar një krasitje artificiale te degeve te bazes. Në këte mënyre shtohet përshkueshmëria e brezave, ata bëhen kështu gjysëm të pershkueshem, që jane me të mirët në kete drejtim. Dihet, nga ana tjeter se ndikimi i favorshem i brezave mbrojtes mbi tokat bujqesore, eshte në raport te drejtë me lartesine e tyre. Prandaj, me anen e prerjeve, synohet ruajtja e katit te siperm duke nxjerre me fort ekzemplarë nga nenpylli dhe nga katet e poshteme, pra prerja ka karakter nga poshte.

  Prerjet në pyjet park, kanë për qëllim te realizojnë veçoritë dekorative të peizazhit, nëpërmjet  krijimit të aspekteve të ndryshme, duke alternuar grumbujt me përzierje, strukturë dhe forma të ndryshme, me çeltira livadhesh, drurë te veçuar, grupe drurësh, shkurresh etj. Shpesh here, si drurë te së ardhmes, zgjidhen pikerisht ata që janë të shtrember, me shume dege me kurore te dendur etj. Prerjet zbatohen në funksion te stilit pyll-park, i cili mund te jete i rregullt, jo i rregullt ose i perzier. Në rastin e stilit te rregullt, synohet krijimi i grumbujve me forma gjeometrike te rregullta. Ne rastin e stilit jo te rregullt, ku mbizotërojne elemente natyrore, me anen e prerjeve kulturore, ruhen dhe forcohen keto aspekte. Në pyjet-park me stil të perzier, kombinohen te dy aspektet e para. Ne të gjitha rastet, përveç veçorive dekorative te drurëve, mbahen parasysh edhe vrulli i rritjes dhe jetegjatesia e tyre. Pra trajtimet në keto grumbuj kanë si qëllim kryesor shëndetesimin e drureve dhe mbajtjen e pyllit në një pamje të pandryshuar dhe nuk ka si qëllim përfitim të masës drunore.
  Prerjet në rezervatet për prodhimin e farave, synojnë në sigurimin e frutifikimit dhe prodhimit te farave me bollëk dhe me cilësi të mirë. Për këte qëllim, kurore-dendesia ulet shume, në mënyre që drurët farore të kenë një hapsirë të mjaftueshme, si ne tokë ashtu dhe ne ajer. Si drurë prodhues të farës, zgjidhen ekzemplaret e shendoshe, me veti trasheguese e me forma te mira, rezistente kundrejt prekjeve nga semundjet dhe demtuesit, me rritje dhe zhvillim aktiv, të afte për një frutifikim te bollshem. Kur eshtë e nevojshme, përqark drureve farore, toka punohet per të penguar perhapjen e barerave të keqia dhe, në ndonje rast, mund të behet edhe pleherimi i saj.

Prerjet shëndetesore, zbatohen për të përmirësuar gjendjen shendetsore të pyllit në rastet ku nuk ka qenë e mundur kryerja e prerjeve kulturore  këto marrin një rendesi të madhe. Me anën e tyre nxirren druret e sëmure, që përbejnë vater infeksioni per pjesën e shëndoshe të pyllit, si dhe te gjithe ata qe mund te rrezikojne, ne te ardhmen, shendetin dhe jeten e pyllit. Nga zbatimi i ketyre prerjeve, perfitohet dhe vleresohet materiali drunor, disa here mjaft i vlefshem dhe me dimensione te medha. Ne kuadrin e prerjeve sanitare, hiqen druret e thate, ne tharje e siper, te prekur nga kerpudhat ose nga insektet, të rrezuar ose te thyer nga era dhe debora, te çare, te plagosur etj. Heqja e ketyre drureve, mund te behet me nje nderhyrje te vetme, kur numri i ekzemplareve eshte i vogel, dhe me me shume se nje, kur numri i tyre eshte i madh. 

Në pyjet e vendit tonë, kur prerjet kulturore vazhdojnë të kryhen ende në një shkalle relativisht të vogel (duke përjashtuar ricungimin e pyjeve të degraduar), ku takohen ende, drurë të demtuar e të prekur, të thyer e të rrezuar nga era etj. del e nevojshme zbatimi i prerjeve sanitare. 

